
प्रश्न:- शादी के बाद युवा माताये, जब ज्ञान मार्ग में आती है और पवित्रता को अपनाते है और पति ज्ञान को नही स्वीकार करे।तो उस स्थिति में परिवार में कलह, क्लेश, डाइवोर्स परिवार टूटने की सम्भावना बढ़ जाती है....
तो हम इन्हें किस तरह की गाइडेंस दे जो ये भी उन परिस्थिति को फेस कर मजबूत बन जाये❓❓❓

♟☆♟☆♟☆♟☆♟☆♟☆♟

उत्तर :-

♟ जब युवा माताये ज्ञान को सुनती है और अपने जीवन में पवित्रता को धारण करती है तो परिवार में कलह क्लेश होता ही है क्योंकि दुनिया में पवित्रता के महत्व को कोई नही जानता।अगर ये जान जाए कि पवित्र बनने की श्रीमत किसने दी है तो शायद ऐसा ना हो लेकिन ये विघ्न आना भी ड्रामा में नूँध है।इसलिए जो माताये ज्ञान की गहराई को अच्छे से समझ लेती है वो  चाहे कुछ भी हो जाये पवित्रता को नही छोड़ती।क्योंकि देखा जाता अगर हमारी धारणा मजबूत है *एक बल एक भरोसे* के आधार पर चलते है तो बाबा (शिवबाबा) की बहुत मदद मिलती है।

♟ आज हमारे जो भी रिश्ते हैं वो अकारण नहीं हैं, हम पर थोपे नहीं गए हैं बल्कि वो हमारे ही पूर्व जन्म के कर्मों के आधार पर निर्धरित हुए हैं। कोई भी रिश्ता हमारे कर्मों के खाते को चुकाने के लिए ही बना होता है। उसमें दुःख भी है तो सुख भी है। इसलिए हमें परिवार में युक्ति से चलना चाहिए। अगर आप परिवार के किसी भी सदस्य की गलत आदत को बदलना चाहते हैं तो लव एंड लॉ दोनों का बैलेंस रखते हुए चलें।

♟ पहले प्यार व सम्मान बिना शर्त देते जाएँ। हर हाल में शुभ भावना रखनी है लेकिन उनके पीछे ही नहीं पड़े रहना, उनके परिवर्तन की चिंता में अपने को दु:खी व अशांत नहीं बना लेना है। सभी के न्यारे व प्यारे रहना है।

♟ कोई भी परिस्थिति स्वस्थिति से ठीक हो सकती है। जितना- जितना हमारी स्वस्थिति मजबूत होती जाएगी।उतना- उतना अनुकल आपके पति, सास-ससुर सब आपकी बात को स्वीकार कर लेंगे।क्योंकि जो भी परिस्थिति हमारे सामने है तो वो परिस्थिति इसलिये है क्योंकि कहि न कहि हमारी स्व-स्थिति की कमी है।आत्मा तो देह से न्यारी है तो ऐसे समय में हम योग युक्त रहे।

♟ कई बार सामने वाले के प्रति हमारे अंदर बहुत नेगेटिविटी क्रिएट होती है। जिससे हिसाब-किताब या एक दूसरे के प्रति नफरत के भाव पैदा होते है तो इसे चेंज करे। यदि थोडा भी हमारे में उनके प्रति या सास-ससुर के प्रति नकारात्मकता है तो हम उन्हें चेंज नही कर सकते।स्वयं को पूर्ण रूप से शुभ भावनाओ से भरे तो हम सामने वाले में जल्दी ही परिवर्तन करने में मददगार बन सकते है।

♟ अगर वो हमारे ज्ञान को स्वीकार नही करते तो हम ज्ञान की बातें उनके सामने न करे। शांतचित रहे, ज्ञान की बातें हम उन्हीं के सामने रखे जो सुने और समझे।

♟ बाबा ने कभी भी यह नही कहा कि पवित्रता के कारण पति को डाइवोर्स दे दो। दूसरी बात हम पति को डाइवोर्स देकर भी ज्ञान में आगे बढ़ जाये तो भी डिससर्विस हो जाती है। बुद्धिमता है कि हम धीरे-धीरे अपने पति को समझाये भी, साथ साथ उनके लिये भी योग करे।

♟ माता पवित्र रहना चाहे और पति साथ ना दे तो डिवोर्स (DIVORCE), झगड़ा नही करना है क्योंकि इससे कोई समाधान नही निकलता और साथ ही साथ हमें ये भी नही भूलना कि हम कौन है- भगवान के बच्चे। बाबा ने कहा है लॉ (law) अपने हाथ में नही लेना है। इससे निवारण नही होना है।

♟ हमें यह बात समझनी है कि जो भी व्यक्ति हमारे जीवन में है उनसे हमारा कुछ हिसाब-किताब है। जिसको पूरा करने के लिए इस जन्म में हम मिले हैं। युक्ति से काम लेना है। 

♟ हमें अपनी मन की स्थिति को डाउन नहीं करना है। हमें अपने विचारों को महान बनाना चाहिए।यह सोचना चाहिए की ये परिस्थिति हमें मजबूत बनाने आयी है।हमें बाबा के दिए हुए ज्ञान रत्नों को हमेशा याद रखना चाहिए।
*भगवानुवाच:- जब तुम अपने स्वधर्म में स्थित हो जाओगे तो तुम्हें परिस्थितियां छोटी दिखाई देगी*।

♟ कई बार देखा गया है कि माता की लगन और दृढ़ता को देख, स्वयं परमात्मा की भी मदद मिलती हैं।बाबा कहते - *आपका एक कदम बाबा की ओर तो बाबा के हजार गुना कदम आपकी ओर*।ऐसा करते समय बाबा और ड्रामा पर संपूर्ण निश्चय होना जरुरी हैं।सब कुछ बाबा को सौंप देना, अर्पण करना हैं।(तनऔर मन) और निश्चिन्त हो जाना हैं।

♟ बाबा का ज्ञान स्पष्ट है- माताओ ने  शादी की है तो फ़स गयी है।उसमें से  ही अपना उन्नति का मार्ग निकालना है। हर परिस्थिति में हम योगयुक्त रहकर फेस करे। बिना इनवॉल्व हुए योगयुक्त रहे तो हम सहज रूप से अपनी स्थिति को परिपक्व बना सकते है।
       ऐसे करने से कई माताओ का अनुभव यही है कि बाद में पूर्ण रूप से पवित्र रहने में पति का भी सहयोग मिलने लगा। और आज वो पूर्ण रूप से पवित्र जीवन जी रहे है भले पति ज्ञान में नही है लेकिन फिर भी पूर्ण रूप से सहयोग दे रहे है। इसका कारण यही है कि हर समय हर परिस्थिति को योगयुक्त होकर ही फेस किया है।

♟ अक्सर माताएं भाईयों पर निर्भर होती हैं इसलिए युक्ति से चलें कि सांप भी मरे और लाठी भी न टूटे।लेकिन जो किसी विशेष दबाब में न हो, निर्भय हो तो कुछ समय उनको समझाने के बाद, अवसर देने के बाद, लॉ का प्रयोग लव के साथ करते हुऐ, स्ट्रिक्ट डिसिशन ले सकते हैं। विकारी मनुष्यों के समक्ष गिड़गिड़ाने के बजाय अपना रास्ता अलग बना सकते हैं। इससे भी परिस्थितियां बदल जाती हैं।आखिर जिन्हें  ब्रह्मचर्य वा शुद्ध अन्न की पवित्रता अपनी है तो निर्भय निर्मोही बनना ही पड़ेगा। लेकिन पुनः परिस्थिति के अनुरूप। हर आत्मा की क्षमता व परिस्थिति भिन्न-भिन्न होती हैं।

♟ दूसरा धैर्य रखें कि जब हिसाब किताब चुक्तू हो जायेगा तब परिस्थितियां सहज होने लगेंगी।इस दौरान ध्यान रखें कोई नया हिसाब नहीं बनने दें।

♟ यदि फोर्सफुली आप पर दबाव डाला जाये तो क्लियर मना कर दे, कोई भी बहाना बना कर जैसे कि आपको पसंद नहीं ये सब।शुरुवात में आपके इस बदलाव से उनका व्यवहार विचित्र हो सकता है लेकिन फिर भी आप उनके लिए शुभ भावना रखिये।धीरे-धीरे सब नॉर्मल हो जाएगा।
     ऐसा परिस्थिति में अपने आपको दृढ़ता और विश्वास के साथ अपने आपको पहले बाबा के हवाले करना है। हम बाबा पर पूर्ण विश्वास रखे और बाबा हमारी रक्षा न करे यह हो ही नही सकता। 

♟ कोई भी नेगेटिव इम्प्योर संकल्प ही चाहे वो हस्बैंड के बारे में हो या किसी के भी बारे में हो।जैसे- वो तो ऐसे ही है, वो नही सुधारने वाले और कितना सहन करू,  कब तक चलते रहेगा यह सब, मेरा तो नसीब ही ऐसा है, इन लोगों के लिए इतना करने के बाद भी मेरा कोई सम्मान ही नही है , इससे तो अच्छा सेपरेट हो जाये...यह सब जब मन में तूफ़ान मचता है तो आत्मा की शक्ति दुर्बल हो जाता है और सामने वाला का संस्कार और भी पक्का हो जाता है। इसके परिणाम स्वरूप हम हमारी पवित्रता की शक्ति खो बैठती है। पवित्रता की रक्षा नही कर पाते है। पवित्रता की शक्ति को बढ़ाने के लिए धैर्यता की शक्ति भी महत्वपूर्ण भूमिका निभाता है। यह शक्ति हमें बहुत रहमदिल भी बना देती है।

♟ याद रखना है पवित्रता सिर्फ शरीर के साथ रिलेटेड नही है मन के साथ भी।यह शरीर एक जड़ वस्तु है। मन की अपवित्र भावना शरीर पर दिखाई देती है। इसलिए सबसे पहले मन को पवित्र बनाना है। मन पवित्र हो जाये तो चेहरा चलन में उसका असर जरूर दिखाई पड़ेगा। चारो तरफ एक ओरा क्रिएट होगा। जिसका वाइब्रेशन घर में हर एक सदस्य के ऊपर भी पड़ेगा। 

♟ दिनभर पवित्रता और शान्ति की टॉपिक के साथ योग करने से अपना तन-मन शुद्ध हो जाता है। उसका असर हस्बैंड तथा घर के बाकि सदस्य के ऊपर भी पडेगा।

♟ बाबा को बोलना है बाबा मैं इस शरीर में इनवॉल्व नही हूँ।मैं आत्मा बिल्कुल पवित्र हूँ। बाबा मैं सिर्फ तुम्हारी हूँ, तुम ही मेरे साजन हो, इस शरीर की रक्षा करना, अब आपकी जिम्मेदारी है।जब हम दिल से अति विश्वास से, बाबा पर भरोसा रखके, बाबा को सब जिम्मेवारी सौप दे।तो बाकि का काम बाबा खुद ही कर लेते है। क्योंकि यह बाबा की जवाबदारी है।बाबा ने कहा है पवित्र बनो हमें कहा पता था ? हम बाबा की श्रीमत पर चलते तो बाबा भी मदद अवश्य करते है।

♟ हम विश्व कल्याणकारी आत्मा है तो सबसे पहले खुद का फिर परिवार वालो का तभी तो विश्व की सेवा कर पायेंगे। जितना हो सके युक्ति से अपने को बचाते चले जैसे सावन का महीना है तो पवित्र रहना है, नवरात्रे है, आज जन्माष्ठमी, शिवरात्रि है आदि-आदि है तो युक्ति से चलते जाये।तो एक सफल हो जायेंगी और आपके खिलाफ है जो आत्मा वो आपके साथ चलेंगी।
    हमेशा अपने पति को एक पवित्र आत्मा समझ कर देखे, बाबा का बच्चा देखे, पति वाली फीलिंगस न रखे।

♟ 63 जन्म हमने विकारों में ही गवाये हैं और दुःख ही पाये हैं।क्या अब सिर्फ एक जन्म पवित्र नहीं रह सकते हैं? सतयुग में जाने के लिये पवित्रता का पालन तो करना ही चाहिये।सिर्फ ये एक जन्म पवित्र रहेंगे तो आनेवाले भविष्य के 21 जन्मों तक हम पवित्र दुनिया के मालिक बनेंगे।पवित्रता से राजाई पद की प्राप्ति होगी।
  *योग का आधार फाउंडेशन ही है - पवित्रता*

♟ हम वही वैष्णव देवी है- दुर्गा देवी है जिनके लिए राक्षसों के दिल में विकारों की भावना उत्पन्न हुई थी।
राक्षस कौन है? हम राक्षसों के सानिध्य में तो नहीं रहते। तो ये वही आत्माएँ है जिनमें राक्षसी रूपी(काम, क्रोध....) विकार है।लड़ना है उन राक्षसी विकारों से किसी आत्मा से नहीं हराना है उन विकारों को विजय प्राप्त करनी है उन विकारों पर।एक ही इलाज़-- पावरफुल योग एक ही चाबी...विधि.." *मेरा बाबा*"...जो असंभव को भी संभव बना देते है। मुश्किल को भी आसान बना देते है।

♟ उठते ही पहले खुद को पवित्रता के ओरे में सुरक्षित रखना(कवच में) जैसे- 'कोई भी अपवित्र आत्मा मेरे प्रति अपवित्र संकल्प भी नहीं कर सकती ' उसी ओरे में रहना।आत्मिक  स्थिति में स्थित रहना।नहीं तो सीता का ही मिसाल है- लक्ष्मण रेखा का (देह अभिमान में आना) उल्लंघन करके रोना ही पड़ेगा।
       अपने अाप विशेष इस स्वमान में रहे कि *मै पवित्र आत्मा हूँ मैं पवित्रता की देवी हूँ* कोई भी अपवित्र आत्मा मुझे छू नही सकती है।

♟ एक माता थी।वहाँ का नियम था कि, बहु को मछली खाना ही पड़ता था नही खाया तो जान से मार दिया जाता था। तो बाबा ने कहा - बच्ची मछली खा लो।लेकिन ध्यान रहे हर आत्मा की परिस्थिति अलग है उस अनुसार ही बाबा श्रीमत देते है।

♟ अगर घर में सब नॉन वेज (मीट) खाते है।पति सास ससुर तो यदि आपको नॉन वेज (मीट) बनाना पड़ता है।अगर नही बनाया तो लड़ाई-झगड़ा होता है।जब ऐसी परिस्थिति आती तो साक्षी होकर के, बिना किसी व्यर्थ  नेगेटिव संकल्प के साथ योगयुक्त होकर बनाना और कोई उपाय नही।लेकिन अपना भोजन अलग बनाओ।बिना प्याज लहसुन के बाबा को भोग लगाकर तब खाओ।
        क्योंकि हम किसी से लड़ नहीं सकते क्योंकि लड़ते वही है जिनकी किसी से दुश्मनी हो। बाबा कहते है *योगी का कोई शत्रु नहीं होता* हमारे शत्रु तो ये 5 विकार हे। लड़ना तो हमें इनसे है। हम अमृतवेले सकाश दे सकते है इससे उनमें बहुत परिवर्तन आयेगा।अगर वो आत्मा हमारे दैवीय कुल की नही है तो भी आपकी सहयोगी बन जायेगी।

♟☆♟☆♟☆♟☆♟☆♟☆♟

-----------------------------------------------
❓❓ कैसे समझाये ♟ ♟ ♟
-----------------------------------------------

♟ पति को प्यार से जब उनका मूड फ्रेश हो अच्छा हो, वो खुश हो, आपकी सुनने के मूड में हो तो उन्हें बाबा के बारे में बताये प्योरिटी के बारे में बताये।उन्हें शास्त्रो के बारे में बताये कि पहले पवित्र गृहस्थी होती थी, योगबल से सन्तान होती थी, देवियाँ क्यों पूजी जाती है, सावत्री, सीता, दुर्गा आादि के बारे में बताये कि ये पवित्र थी तभी तो इनका गायन है।

♟ शुद्ध अन्न व ब्रह्मचर्य के वैज्ञानिक दृष्टिकोण द्वारा होने वाले शारीरिक व मानसिक फायदों को भी उनके समक्ष रखें, उनके साथ बहस बिल्कुल न करें, अपने से बड़ों को रेफर कर दें।

♟ किन्ही विशेष अवसरों पर ब्राह्मण परिवार के समीप सेवाकेंद्र पर ले जाया करें।ऐसे भाइयों से मिलवाए जो पवित्र जीवन जी रहे हो।

♟ अपने को अच्छी तरह समझा दे कि जो ब्राह्मण कुल की आत्मा है।वही इस ज्ञान को समझेगी, ड्रामा व बाप उसे समझायेंगे, आप तो अपना हिसाब चुकाओ और निश्चिन्त रहो। आज से कुछ वर्ष पूर्व तक आप उन्हें नहीं जानते थे, आपके वे साथ नहीं थे और कुछ वर्ष समय बाद वे आपके साथ नहीं रहेंगे। इसलिए निश्चिन्त होकर अपना श्रेष्ठ पार्ट बजाते जाओ, बाप की याद में अपना भाग्य बनाते जाओ।

♟ आप अपना व्यवहार से गुणमूर्त शक्तिमूर्त बनकर रहो , गलती नहीं करो जिससे आपका मन पश्चाताप की आग में ना जलता रहे।ध्यान रखें हम जो सोचते हैं वह दुसरे व्यक्ति तक उसी वक्त पहुँचता है, आप जैसा सोच रहे हैं  सामने वाला आपके प्रति भी वैसा ही सोच रहा है।

♟ बाबा ने योग का भी महत्व बताया है कि अगर आप हर कार्य योगयुक्त करो तो सहज ही सामने वाली आत्मा को परिवर्तन कर सकते हो।जैसे मम्मा को देखा कोई कितनी भी विरोधी आत्मा हो लेकिन मम्मा इतना योगयुक्त और अपनी श्रेष्ठ स्थिति में रहती थी कि कोई आत्मा कितनी भी नेगेटिव हो उसके संकल्प मम्मा के सामने आते ही परिवर्तन हो जाते थे और सबको उनसे स्नेह और माँ की फीलिंग आती थी।

♟☆♟☆♟☆♟☆♟☆♟☆♟

-----------------------------------------------
♟♟*दादी ऑलराउंडर जी का अनुभव*....(दादी गुलज़ार जी की लौकिक माता जी) ♟ ♟
-----------------------------------------------

♟ जब ऑलराउंडर दादी जी ज्ञान में आये तो इन्हें तुरंत निश्चय हो गया कि अब मुझे पवित्रता जीवन जीना  है।और साथ ही दादी गुलज़ार जी को भी समर्पित करने का पूरी तरह से सोच लिया।फिर इस बीच बहुत से कष्ट सहे, किसके लिए एक बाबा के लिए, पवित्रता का जीवन जीने के लिए।घर वालो ने तो दादीजी को एक कमरे में बाँध कर भी रखा गया।उस वक़्त दादी गुलज़ार जी की उम्र 9 वर्ष थी ।जब उन्हें कमरे में बन्द रखा गया और कई दिनों तक ना उन्हें खाना दिया।शरीर भल कमज़ोर हो गया पर उन्होंने अपना ध्यान बस बाबा की और ही रखा।ये सोचते रहे यहाँ से निकलूँ कैसे ?आखिर दादी जी एक दिन रात को निकलने में कामयाब हो गए और निकले भी कैसे? रात को 12 बजे जब सब सो गए तब अपने सारे जेवर निकाल कर दादी जी बगल के बंगले की गैलरी जो 8 - 10 फ़ीट की दूरी पर थी, उसमे छलांग लगा दी और वहां से निकले।उनके पास परीक्षा के बाद परीक्षा आती रही पर दादी जी ने हिम्मत नहीं हारी।बाबा के पास जब पहुंचे। तो उनके घर वाले उनको ढूंढते हुए 4 बजे कुंज भवन में आ पहुंचे।उन्होंने कहा हमे रुक्मणी से मिलना है।मातेश्वरी जी ने कहा-  अवश्य मिलो।दादीजी बोले के पहले तो मुझे थोडा डर लगा कि पता नहीं अब क्या कहेंगे और क्या करेंगे क्योंकि इससे पहले जब दादीजी भाग कर आये थे, तो इन्हें जबरदस्ती उठा कर ले जाया गया था। इसीलिए थोडा मन में डर था, लेकिन फिर तो शिवशक्ति बनकर दादी जी उनके सामने गयी।दादीजी ने यहाँ जो कहा वो ये कि...... "मैंने साफ़ शब्दों में कह दिया कि मै आपकी पुरानी दुनिया से मर चुकी हूँ, इसीलिए अब आप मेरा पीछा नहीं करो।अगर आपको मायावी दुनिया पसंद है तो आप बेशक दूसरी शादी करो और माया के सुख लूटो।वे सुख अगर मुझे अच्छे लगते होते तो मैं सब कुछ आपको न दे देती।जरूर उससे कुछ ऊँची प्राप्ति हुई है, तभी तो उसको त्याग कर ये जीवन बिताना चाहती हूँ।"लौकिक पति ने कहा - "मै शादी करना चाहता हूँ, तुम मुझे लिखकर दोगी? "मैंने कहा - "आप मालिक हैं पुरानी दुनिया के सुख लूटने के लिए, मै मालिक हूँ ईश्वरीय सुख लूटने के लिए।चाहते हो तो शादी करो, लिखवाने की जरूर नहीं। "फिर तो वे एक सप्ताह तक रोज़ आते रहे।कभी मोह के रूप से यतन करते, कभी लोभ के रूप में वे मुझे ईश्वरीय मार्ग से हटाने के यत्न करते रहे।इस प्रकार एक सप्ताह तक माया ने अनेक मोहिनी रूप दिखाये।आखिर मैंने ही उन्हें लिखकर दिया कि आप जो चाहें सो कर सकते हैं।ये थी देह के संबंधो से ममता टूटने की अंतिम घड़ी।

♟ सब हमारे ऊपर ही निर्भर करता है अगर हम अपनी बात में पक्के है तो हमारा कोई भी कुछ भी बिगड़ नहीं सकता।माया तो आएगी ही आएगी परीक्षा लेने।बस कोई माया को पहचान लेता और पास हो जाता तो कोई माया के रूप को समझ नहीं पाता तो असफल हो जाते।

♟☆♟☆♟☆♟☆♟☆♟☆♟
-----------------------------------------------
❓❓ निम्न अभ्यास करें
-----------------------------------------------

♟ *आत्मिक शक्ति का अभ्यास* :-

          सबसे पहले आपको अपनी आत्मिक स्थिति की परख होनी चाहिए कि आत्मिक बल्ब कितना पॉवर फुल हैं जितना आत्मिक बल्ब पॉवर फुल होगा उससे जितनी रोशनी स्वयं को दिखा सकेंगे उतनी ही सामने वाली आत्मा को भी सहज और स्पष्ट मार्ग दिखा सकेगें l वे सहज ही सुमार्ग पर चल पड़ेगें अर्थात जितनी-जितनी आपकी लाइट तेज होगी आपकी देह देखते हुए भी नहीं देखने आयेगी l ऐसी स्थिति में तमोगुणी वृत्ति व दृस्टि स्वतः खत्म हो जायेगी।

♟ *स्वमान का अभ्यास* :-

      स्वमान ऐसा प्रभावशाली साधन है जिससे एक सेकंड में लाइट का स्विच अॉन होता है और तुरंत शक्ति का अनुभव होता है स्वमान को जब सारा दिन दोहराते है तब समाधान स्वरूप बन जाते हैं l 
    *मैं सम्पूर्ण पवित्र आत्मा हूँ* l इस स्वमान का अभ्यास से एक आभामंडल तैयार होगा जो सामने वाली आत्मा को प्रभावित करेगा।वो आत्मा भी आपको पवित्र रहने में पूरा-पूरा सहयोग कर रही है।ऐसा विचार करने से नकारात्मक विचार नही आएगे।

♟ *पानी चार्ज करें*

पीने का पानी चार्ज करके रखे, संकल्प करें ये पानी सबको शांति और पवित्रता से भर देगा।

♟ *भोजन*

बाबा की याद में ही रहते हुए खाना बनाये।बाबा की याद में बनाया गया भोजन, ब्रह्मा भोजन बन जाता है। भोजन के बाद यदि आप पानी सर्व करते है, तो उस गिलास में भी एक दृस्टि और पवित्र संक्लप क्रिएट करके सर्व करे।
दिन भर में जब भी आप बाबा से बातें करे, तो बाबा से मदद लेकर, बीच- बीच में उस आत्मा को सकाश जरूर दे।


♟ *विजन* :- 

         दृश्य बनाएँ , अपने मानस पटल पर कुटियाँ बनाए उसमें आप स्वयं को और अपने युगल को बाबा के सामने बैठा देखें l और अनुभव करें कि पवित्रता के सागर शिवबाबा की दिव्य और शक्तिशाली पवित्रता की किरणे आप दोनों पर पड़ रही हैं l आप दोंनो पवित्र हो चुके हैं।

♟ *योग* :-

           मैं फरिश्ता सूक्ष्म वतन में बाबा से पवित्रता की लाइट और माइट लेकर सम्पन्न बन जाता हूँ l और उस आत्मा को (अपने युगल को) अपने सामने इमर्ज कर रहा हूँ l मेरे नयनो से पवित्रता की लाइट और माइट निकलकर उस आत्मा पर पड़ रही है l वह आत्मा पवित्र होती जा रही है l

♟ रात में सोने के समय मैडिटेशन करते हुए विजुलाइज करे कि वो आत्मा एक राम भक्त हनुमानजी, जो हमेशा फीमेल्स से दूरी बनाये रखता है और उनकी बहुत रेस्पेक्ट करता है। इन केस आत्मा आपके करीब आने की कोशिश करती है, तो मेरे रूप में उनको, सीता माता या देवी दिखाई देगी। जब आपका रूप सीता माता या देवी के रूप में दिखाई देगा, तो उनकी दृस्टि वृत्ति ही परिवर्तन हो जायेगी।

♟ विशेष अमृतवेला उन आत्माओं को सकाश दे जो आपको प्रति नेगेटिव है।और सब कुछ प्रभु अर्पण करके चले।शरू में थोडा सहन करना पड़ेगा लेकिन आपके जीवन को देखकर धीरे -धीरे उन आत्माओं में भी अवश्य परिवर्तन आएगा।थोडा धैर्य रखें।परिवार में सबको सहयोग देकर चले ताकि सब आपके सहयोगी बने।
        प्रतिदिन स्वमान का अभ्यास करें।मैं ईष्ट देवी हूँ इससे वातावरण अलौकिक होता जाएगा।

♟ योग...योग....योग।सही तरीके से आप जितना कर सके करे।यहीं आपको सभी बंधनों से मुक्त करायेगा।और साथ ही घर में शांति का वातावरण बनाये रखने में मदद करेगा।जितना आप विरोध करोगे, उतना ही पवित्रता को धारण करना मुश्किल होता जायेगा।

♟☆♟☆♟☆♟☆♟☆♟☆♟
-----------------------------------------------

